
ТАҚРИЗ
ба автореферати диссертатсия Қаюмова Мубина Бобоевна дар мавзуи 

«Антропонимияи Кӯлоб ва атрофи он (таҳқиқи забоншиносӣ) барои 
дарёфти дараҷаи илмии номзади илми филология аз рӯйи 

ихтисоси 10.02.01 - Забони тоҷикӣ

Омӯзишу баррасӣ ва таҳлили номҳои одамон солҳои охир таваҷҷуҳи 

муҳаққиқони ватаниро ба худ ҷалб намуда, дар ин масир корҳои 
назаррас анҷом ёфтаанд.

Ин масъала бо истилоҳи антропонимия шинохта шуда, масъалаи 
омӯзишу бозбинии номҳои одамонро меомӯзад. Номҳои одамон яке аз 

воқеиятҳои фарҳанги инсонӣ аст, ки алоҳида, дар гурӯҳ ва ё 
дастаҷамъона фаъолият мекунад ва аз талабот ва инъикоси хусусиятҳое, 
ки дар сатҳи муайяни рушди таърихӣ мавҷуданд, пайдо мешаванд.

Ҳар як халқ расму ойинҳои хоси номгузорӣ дорад, ки дар расмӣ 
будани антропонимия, маҷмуи онҳо аз як барандаи алоҳида ва дар 
ҷомеаи этникӣ, ангезаҳои номгузорӣ, сохтори ном ва ғайра ифода 
меёбад. Ҳар миллат дорои фонди антропонимӣ мебошад, ки ҳамеша 
таркиби дигар дорад. Номгӯйи ҳама навъҳои номҳои 
(антропонимикони) ҳар як халқ то андозае марзу бум дорад, ки дар 
натиҷа як антропоним метавонад, ба чанд нафар мувофиқат кунад.

Антропонимия инъикоси баръалотарин мақоми шахс аст. Ҳар як 
воҳиди забонӣ дар суннатҳои худ мақомро дар шаклҳои номҳои гуногун 
истифода мебарад. Ҳар як намуди антропонимия бо дигар навъҳои 
хосиятҳои функсионалии умумӣ, яъне қобилияти номгузории шахс ва 

ҳангоми истинод ба ӯ корбарӣ кардан шабоҳат дорад. Дар байни онҳо 
танҳо номи шахс арзишмандии зиёд дорад, зеро ҳар як шахс соҳиби номи 
хос аст. Дигар навъҳои антропонимия ихтиёрӣ буда, бо анъанаҳои 
таърихию фарҳангии мардум алоқаманданд ва бо диахронияи 
этнофарҳангӣ фарқ мекунанд. Номҳои одамон ва ё исмҳои хос нисбатан 

мустақилона интихоб карда мешаванд. Ном, насаб ва номи падар 

1



воҳидҳои ҳосилшуда буда, аз робитаҳои оилавӣ ва гурӯҳӣ ба вуҷуд 
меоянд. Лақаб, тахаллус ва амсоли инҳо мақоми номи изофӣ доранд, на 
номи асосӣ, бештари аъзои л>амоаи этнолингвистӣ онҳоро надоранд.

Лақабу андронимҳоро худи шахс интихоб намекунад, балки аз 
ҷониби шахсони дигар, онҳо тавассути тамос бо интиқолдиҳанда ё танҳо 

ғоибона татбиқ карда мешаванд. Тахаллус, лақаб ва криптонимҳоро 
худи шахс бо сабабҳои гуногун интихоб карда метавонад.

Таълифоти мавриди назар, ки дар фишурдаи диссертатсия нишон 
дода шудааст, бо фарогирии шаш мақола дар маҷаллаҳои илмии 
тақризшавандаи КОА назди Президенти ҶТ, се мақола дар маҷмуа ва 
нашрияҳои дигари илмӣ пурра ба мазмуни рисола мувофиқат карда, 
таълифоти алоҳидаи илмӣ маҳсуб меёбанд.

Мазмуни фишурда бо талаботи таҳия ва таълифи кори илмӣ ҷавобгу 
буда, анҷомёфта маҳсуб меёбад.

Дар баробари муваффақиятҳо автореферати диссертатсияи Қаюмова 

М.Б. аз баъзе камбудҳо низ иборат мебошад, ки бартараф намудани онҳо 
ба манфиат кор хоҳад буд.

1. Вазифаҳои аломати тире (-) аз вазифаҳои нимтире (-) фарқ 
мекунанд. Дар автореферати диссертатсия (саҳифаҳои 5, 11, 14, 16, 17) 
дар бисёр мавридҳо ба ҷойи аломати тире нимтире ва ба ҷойи нимтире 
тире гузошт шудааст, ки ин хилофи меъёрҳои гузоштани аломатҳои 
китобати забони тоҷикӣ мебошад.

2. Унвони фасли сеюми боби якум - “Бохтар, Хатлон ва Кӯлоб” 
мебошад. Ба андешаи мо, агар номи фасли мазкур “Таърихи пайдоиши 

Бохтар, Хатлон, Кӯлоб ва шарҳи этимологии онҳо” гузошта мешуд, 
мазмуну муҳтавои фасли зикршударо равшантар инъикос мекард.

2. Дар автореферати диссертатсия баъзан ғалатҳои услубӣ, имлоӣ ва 

китобатӣ (саҳифаҳои 3, 4, 5, 6, 8, 9, 11, 15) ба чашм мерасанд, ки рафъи 

онҳо ҳусни корро меафзояд.

Албатта, камбудиҳои зикршуда ҷанбаи тавсиявӣ дошта, ба ҳеҷ ваҷҳ 
қимати илмии диссертатсияро коҳиш намедиҳанд. Таълифоти муаллиф 

ба мазмуни автореферати диссертатсия (9 номгӯй) баёнгари мазмун ва 
муҳтавои таҳқиқ мебошанд.

Дар маҷмуъ, афтореферати диссертатсияи Қаюмова Мубина 
Бобоевна дар мавзуи «Антропонимияи Кӯлоб ва атрофи он (таҳқиқи 
забоншиносӣ) барои дарёфти дараҷаи илмии номзади илми филология аз 
рӯйи ихтисоси 10.02.01 - Забони тоҷикӣ ба талаботи таҳияи таълифоти 
фишурдаи кори диссертатсионӣ ҷавобгу буда, муаллифи он сазовори 
дарёфти дараҷаи илмии номзади илми филология аз рӯи ихтисоси 
10.02.01 - Забони тоҷикӣ мебошад.

